
Kalaallit Nunaanni eqqartuussisarnermik inatsisip, Kalaallit Nunaanni pinerluttulerinermi inatsisip,
qularnaveeqqusiisarneq pillugu Kalaallit Nunaannut inatsisip aamma aappariinnerup inatsisitigut
sunniuteqarnera pillugu inatsisip Kalaallit Nunaannut atuutilersinnegarsimasup allanngortinnegarneri
pillugit inatsimmut missingiutip (Eqqartuussivinnut 2024-imiit 27 ilanngullugu ukiunut arlalinnut
isumagatigiissutip ilaanik naammassinninneq) Kalaallit Nunaanni Namminersorlutik Ogartussanit
akuerissutigineqarnissaa pillugu Inatsisartunut aalajangiiffigisassatut siunnersuut
(Inuussutissarsiornermut, Niuernermut, Aatsitassanut, Inatsisit Atuutsinnegarnerannut Naligiissitaanermullu
Naalakkersuisoq)

(Siullermeerneqarnera)

Demokraatit iluarisimaarpaat, isumagqatigiissutiginegarsimammat Kalaallit Nunaanni eggartuussivinnut
amerlanerusunik aningaasaliisogassasoq. Isertugaataanngilag, unammillernartutut ogaatiginegartarmat,
uagut maani Inatsisartuniit ataasiaanarnata kajumissaarisarsimagatta eqqartuussiveqarnerup Kalaallit
Nunaannilu eqgartuussiviit nukittorsarneqarnissaannik ilaatigut aningaasaliissuteqaqqusilluta.

Eqgaamalluarpara, eqqartuussisut sulineranni atugassarititaasut tusagassiuutitigoornerat aammalu
napparsimallutik sulinngitsoortarnerat ulluinnarsiutaasogq, ilaatigut sulinerup artornarerata peqqutigisaanik.
Taamaattumik quttappakka, siunnersuut ima ittog sulisut ilanissaannik siunertarinegarmat, maannakkut
sulisuusut illersorniarlugittaaq. Taakku saniatigut siunertaavortaaq eqgartuunneqartumut
ataqatigiissaarisussamik toqgammavigisassamik atorfinitsitsinissaq, tarnikkut napparsimasut inatsisitigut
illersorneqarnissaat siunertaralugu, katsorsarnegarnissamik pineqaatissinneqarsimasut imaluunniit inuit,
paarigallagassanngortinneqarsimasut.

Unali, sinaakkutissatut isumagatigiissummi annilaanngassutigisinnaasara, tassaavoq 2027 kingorna.
Taassuma kingorna susogassava? Aningaasat suli uani isumagatigiissummiittut taakkuussappat imaluunniit
aningaasat ikinnerussappat imaasilluni, piviusunngortinnegarnissaannut aallartitat uuma isumagatigiissutip
pinnginneratulli aningaasaliissutit atorlugit ingerlanneqassanersut? Sulisunik amerlisaaneq 2027 kingorna
annaaneqassava?

Demokraatinut pingaartuuvoq, atajuartussamik attanneqarsinnaasumillu aaqgiisogarnissaa, Danmarkimi
pitsaassutsit aamma Kalaallit Nunaanni taamatut pitsaassuseqarnissaat, pingaartumik Danmarkimit
akisussaafigineqarallartillugu.

Taamatut oqaaseqarluta siunnersuut ataatsimiititaliamut susassaqartumut ingerlateqginnegassasoq
innersuussutigaarput apeqqutit uani ilanngussanni sammeqqullugittaag.

